
Athugasemd vegna frumvarps til laga um búfjárhald, þingmál 
282, Þingskjal 315 frá Snædísi Gunnlaugsdóttur 140552 
4109.

Þar sem ég, undirrituð, geri ráð fyrir að frumvarpið muni 
breytast í meðförum nefndar og þings, þannig að vörsluskylda 
alls búfjár verði meginreglan, vildi ég benda á eftirfarandi:

1) Mikilvægt er að það komi skýrt fram í lögunum hvað sé átt 
við með innan girðingar og vörsluskyldu. Með 
útúrsnúningi væri hægt að segja að allt fé á Vestfjörðum 
væri girt af (innan girðingar), en það er 
sauðfjárveikivarnargirðing þvert fyrir Vestfjarðaskagann á 
milli Gilsfjarðar og Bitrufjarðar.

2) Hugsanlegt er að sveitarfélag, sem nær eingöngu byggir á 
sauðfjárrækt muni fá einhverskonar undanþágu varðandi 
lausagöngu. Mikilvægt er að það komi skýrt fram að í 
slíku tilviki sé sveitarfélaginu skylt að girða sig af, þannig 
að aðrir sem eru með annars konar jarðarafnot, þurfi ekki 
að girða sig af, til þess að hindra óleyfilega beit á sínu 
landi.

